
ՊԵՏԱԿԱՆ ԳՈՒՅՔԻ ԱՊԱՄՈՆՏԱԺՄԱՆ ԱՇԽԱՏԱՆՔՆԵՐ ԿԱԶՄԱԿԵՐՊԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ
Հիմք ընդունելով Հայաստանի Հանրապետության քաղաքացիական օրենսգրքի 163-րդ հոդվածը` Հայաստանի Հանրապետության կառավարությունը որոշում է.  
1. Թույլատրել Հայաստանի Հանրապետության կառավարությանն առընթեր պետական գույքի կառավարման վարչությանը Հայաստանի Հանրապետության օրենսդրությամբ սահմանված կարգով կազմակերպելու Հայաստանի Հանրապետության կառավարությանն առընթեր պետական գույքի կառավարման վարչության տնօրինության Հայաստանի Հանրապետության Լոռու մարզի Ախթալա քաղաքի Գնունու փողոց հասցեում գտնվող նախկին առողջության կենտրոնի 1971.2 քառ. մետր մակերեսով մասնաշենքի, 378.2 քառ. մետր մակերեսով տնտեսական, 626.6 քառ. մետր մակերեսով ինֆեկցիոն և 22.7 քառ. մետր մակերեսով անատոմիկի շինությունների (այսուհետ՝ գույք) ապամոնտաժման աշխատանքները:
2. Սահմանել, որ 1–ին կետում նշված գույքի ապամոնտաժման աշխատանքների դիմաց վճարումն իրականացվելու է ապամոնտաժման արդյունքում առաջացած շինարարական նյութերի միջոցով, որոնք սեփականության իրավունքով հանձնվելու են ապամոնտաժումն իրականացնող կազմակերպությանը:

3. Հայաստանի Հանրապետության կառավարությանն առընթեր պետական գույքի կառավարման վարչության պետին՝ ապամոնտաժումից հետո եռամսյա ժամկետում գույքը Հայաստանի Հանրապետության օրենսդրությամբ սահմանված կարգով հանել հաշվառումից:
ՏԵՂԵԿԱՆՔ
«Պետական գույքի ապամոնտաժման աշխատանքներ կազմակերպելու թույլտվություն տալու մասին» Հայաստանի Հանրապետության կառավարության որոշման նախագծի ընդունման անհրաժեշտության վերաբերյալ
ՀՀ կառավարությանն առընթեր պետական գույքի կառավարման վարչություն են դիմել ՀՀ Լոռու մարզի Ախթալա քաղաքի մի խումբ բնակիչներ` ՀՀ կառավարությանն առընթեր պետական գույքի կառավարման վարչության տնօրինության ՀՀ Լոռու մարզի Ախթալա քաղաքի Գնունու փողոց հասցեում գտնվող նախկին առողջության կենտրոնի շենք շինությունները ապամոնտաժելու խնդրանքով:

Բնակիչները գրությամբ տեղեկացրել են, որ նշված շենք-շինությունները գտնվում են բարձիթողի վիճակում, քայքայվելով, ժամանակ առ ժամանակ քանդվում են, քամին քշել տարել է շենքի տանիքի մի հատվածը, արդյունքում անձրևաջրերը լցվում և քայքայում են շենքի հիմքերը, շենքը ամբողջովին խարխլված է, շենքի տարբեր հատվածներ քանդվում և թալանվում են, իսկ նման իրավիճակում դրանք իրենցից ներկայացնում են բավականին լուրջ վտանգ` հավելելով նաև, որ նշված տարածքում ցերեկները խաղում են երեխաները, երեկոյան ժամերին շենքի տարբեր հատվածներում հավաքվում են թե երիտասարդները, թե անօթևանները, ինչը նույնպես հասկանալի է թե ինչ հետևանքների կարող է հանգեցնել:

ՀՀ քաղաքաշինության նախարարության «Սեյսմակայուն շինարարության և կառուցվածքների պահպանման հայկական գիտահետազոտական ինստիտուտ» ԲԲԸ-ի կողմից  տրված եզրակացության համաձայն շենք շինությունների կոնստրուկցիանների տեխնիկական վիճակն, ընդհանուր առմամբ գնահատվում է վթարավտանգ և վնասվածության մակարդակը դասվում է 4-րդ աստիճանի: Դրանց ուժեղացում-վերանորոգումը նպատակահարմար չէ և ենթակա են քանդման, իսկ անատոմիկ մասնաշենքը արդեն իսկ քանդված է:

Համապատասխան միջոցների բացակայության պատճառով նշված շենք շինությունների նկատմամբ պահառություն երբևէ չի իրականացվել:

Ներկայացված որոշման նախագծով առաջարկվում է թույլատրել ՀՀ կառավարությանն առընթեր պետական գույքի կառավարման վարչությանը ՀՀ օրենդրությամբ սահմանված կարգով կազմակերպել 1971 քառ. մետր մակերեսով մասնաշենքի, 378.2 քառ. մետր մակերեսով տնտեսական, 626.6 քառ. մետր մակերեսով ինֆեկցիոն և 22.7 քառ. մետր մակերեսով անատոմիկի շինությունների ապամոնտաժումը: 

Նախագծով նախատեսվում է գույքի ապամոնտաժման աշխատանքների դիմաց վճարումն իրականացնել ապամոնտաժման արդյունքում առաջացած շինարարական նյութերի միջոցով, որոնք սեփականության իրավունքով հանձնվելու են ապամոնտաժումն իրականացնող կազմակերպությանը, իսկ ապամոնտաժումից հետո եռամսյա ժամկետոմ գույքը Հայաստանի Հանրապետության օրենսդրությամբ սահմանված կարգով հանել հաշվառումից:

Սեփականության իրավունքի գրանցման վկայական՝ 30.09.2009թ. N2274876:
ՏԵՂԵԿԱՆՔ
«Պետական գույքի ապամոնտաժման աշխատանքներ կազմակերպելու թույլտվություն տալու մասին» ՀՀ կառավարության որոշման նախագծի ընդունման կապակցությամբ այլ  իրավական ակտերում փոփոխություններ և լրացումներ կատարելու անհրաժեշտության բացակայության մասին:

«Պետական գույքի ապամոնտաժման աշխատանքներ կազմակերպելու թույլտվություն տալու մասին» Հայաստանի Հանրապետության կառավարության  որոշման նախագծի ընդունումն այլ իրավական ակտերում փոփոխություններ և լրացումներ կատարելու անհրաժեշտություն չի առաջացնի:

                                                  ՏԵՂԵԿԱՆՔ
«Պետական գույքի ապամոնտաժման աշխատանքներ կազմակերպելու թույլտվություն տալու մասին» ՀՀ կառավարության որոշման նախագծի ընդունման կապակցությամբ Հայաստանի Հանրապետության կառավարության պետական բյուջեում ծախսերի և եկամուտների էական ավելացման կամ նվազեցման բացակայության մասին
«Պետական գույքի ապամոնտաժման աշխատանքներ կազմակերպելու թույլտվություն տալու մասին» Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի առաջացնի:

ՏԵՂԵԿԱՆՔ
«Պետական գույքի ապամոնտաժման աշխատանքներ կազմակերպելու թույլտվություն տալու մասին» ՀՀ կառավարության որոշման նախագծի մշակման համար հիմք հանդիսացող իրավական ակտերի մասին 

«Պետական գույքի ապամոնտաժման աշխատանքներ կազմակերպելու թույլտվություն տալու մասին» ՀՀ կառավարության որոշման նախագիծը  մշակվել է հիմք ընդունելով՝
«Քաղաքաշինության մասին» ՀՀ օրենքը: 
«Իրավական ակտերի մասին» ՀՀ օրենքը:
	Ամփոփաթերթ նախագծի վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ

	Առարկության, առաջարկության հեղինակը
	Առարկության, առաջարկության ստացման ամսաթիվը
	Առարկության, առաջարկության բովանդակությունը
	Եզրակացությունը
	Կատարված փոփոխոությունները

	ՀՀ ԿԱ անշարժ գույքի կադաստրի պետական կոմիտե
	19.12.2014թ.

NՄՍ/7.2/8985-14
	Նախագծի  վերաբերյալ  առաջարկություններ և  առարկություններ  չունի:

	ՀՀ ֆինանսների նախարարություն
	03.04.2015թ.

N1/73-1/8107-15
	Նախագծի վերաբերյալ առաջարկվել է 3-րդ կետում նախատեսել ապամոնտաժումից հետո գույքը ՀՀ ԿԱ պետական գույքի կառավարման վարչության կողմից ՀՀ օրենսդրությամբ սահմանված կարգով հաշվառումից հանելու ժամկետ:
Նախագծում նախատեսել որոշումը ուժի մեջ մտնելու դրույթ: 
	Ընդունվել է:
Ընդունվել է:

	Նախագծի 3-րդ կետը խմբագրվել է:

Նախագծում նախատեսվել է համապատասխան դրույթ:

	ՀՀ արդարադատության նախարարություն

